
El la mondo / Aus aller Welt

Nova elpaŝo de UEA ĉe UN
Reprezentantoj de UEA aktive par-
toprenis la Forumon de Unuiĝintaj 
Nacioj pri la demandoj rilate al mal-
plimultoj en Ĝenevo la 15an kaj 16an 
de decembro. La du reprezentantoj, 
Stefano Keller kaj Cesco Reale, ricevis 
la okazon alparoli la Forumon dufoje. 
Dum sia elpaŝo Stefano Keller prezen-
tis ree la starpunkton de UEA pri ling-
vaj homaj rajtoj, kiun oni povas legi en 
http://www.lingvaj-rajtoj.org/eo/ling-
vaj-rajtoj.html, kun aparta atento al la 
lingvoj en la instruado.
Cesco Reale parolis pri Esperanto kiel 
defendilo de lingvaj rajtoj. Li klarigis 
ke Esperanto estas justa solvo kaj fa-
cile lernebla. Krome, „pro ĝia simpla 
kaj regula gramatiko, ĝia lernado hel-
pas la regadon de aliaj fremdaj ling-
voj, kaj [...] ĝi estas aparte taŭga por 
la bazlernejaj lernantoj, al kiuj ĝi donas 
lingvan bazon sen minaci ilian gepat-
ran lingvon.“
En la fino de la kunveno UEA prezentis 
proponojn pri amendoj al „Rekomen-
doj pri malplimultoj kaj pri la rajto je 
edukado“, ankoraŭfoje insistante pri la 
neceso protekti la lingvajn homajn raj-
tojn de ĉiuj kaj specife pri la rajto de in-
fanoj lerni pere de sia gepatra lingvo.

Gazetara komuniko de UEA 311
Vikipedio
Meze de junio 2008 la vikipedio en Es-
peranto atingis 100 000 artikolojn. En 
tiu momento ĝi estis la 20a vikipedio 
kiu atingis tiun kvanton, sed la Espe-
ranto-vikipedio perdis terenon. Jam 
kelkajn tagojn post tiu evento la viki-
pedio en la ĉeĥa lingvo superis la Es-
peranto-vikipedion.
Kiel nun estas la situacio hodiaŭ, je 
la 12a de oktobro 2008 frumatene (en 
Eŭropo)? Hodiaŭ la Esperanto-vikipe-
dio atingis 105 000 vortojn. Momente 
ĝi estas je la 22a loko de la vikipedioj. 
Intertempe ankaŭ la hungara vikipedio 
superas la Esperanto-vikipedion. Inter 
la 5a de julio 2008 kaj hodiaŭ la kunla-
borantoj meze kontribuis 42 artikolojn. 
Rilate al la kontribuoj la Esperanto-vi-
kipedio estas je la 29a loko. Momente 
la vikipedioj en la dana, indonezia, 
hebrea, korea, litova, araba, bulgara, 

vjetnama kreskas pli rapide ol la Espe-
ranto-vikipedio.
Bonvolu kunhelpi ĉe tiu projekto. Se 
nur pliaj 350 personoj ĉiusemajne 
skribus aŭ tradukus artikolon, la meza 
averaĝa kvanto estus 92 artikoloj, do 
en loko 19. Tutklare ankaŭ gravas la 
kvalito. Ankaŭ rilate al la kvalito la 
Esperanto-vikipedio bezonas pliajn 
helpantojn.
Mi komparis entute 51 vikipediojn. 
Bedaŭrinde pro lingvaj problemoj mi 
ne sukcesis eltrovi la evoluon en la 
hindia lingvo, en la persa lingvo kaj en 
kelkaj aliaj lingvoj.    Martin Schaeffer

Sprachlich Interessierte
Wer sich für Sprachliches interessiert 
und Deutsch versteht: http://de.wiki 
pedia.org/wiki/Benutzer:Ziko/Hand-
buch-Titel Ziko van Dijk

Liro-2008
La juĝkomisiono de la tradicia literatura 
konkurso Liro-2008 (Aleksej Birjulin, 
Sten Johansson, Wolfgang Kirschstein, 
Aleksander Korĵenkov, Alen Kris, Va-
lentin Melnikov, Petro Palivoda), or-
ganizita de La Ondo de Esperanto, ri-
cevis 36 konkursaĵojn de 26 aŭtoroj el 
15 landoj – Brazilo, Britio, Burundio, 
Francio, Germanio, Hispanio, Hunga-
rio, Irano, Italio, Kazaĥstano, Pollando, 
Rumanio, Ruslando, Ukrainio, Usono. 
(Pasintjare partoprenis 24 konkursaĵoj 
de 20 aŭtoroj el 7 landoj.)
La rezulto de Liro-2008: Origina-
la prozo: Laŭreato: Miĥail Korotkov 
(Ruslando) pro „Io devas okazi”; 
Laŭdaj mencioj: Paul Gubbins (Britio) 
pro „Reunuiĝo”, Lenke Szász (Ruma-
nio) pro „Tatjana”. Originala poezio: 
Laŭreato: Ljudmila Orajevskaja (Uk-
rainio) pro „Vintro”; Laŭdaj mencioj: 
Alona Akimenko (Ruslando) pro „Mi 
deziras atingi l’ ĉielon …”, Benoît 
Philippe (Germanio) pro „Triptiko 
por patro” kaj „Triptiko por patrin’”.
Traduka poezio el la rusa lingvo: La 
konkurso ne okazis, ĉar venis nur unu 
konkursaĵo. Traduka prozo el al rusa 
lingvo: Laŭda mencio: Anna Pentus 
kaj Mati Pentus (Ruslando). La premio 
ne estas aljuĝita, ĉar partoprenis nur du 

konkursaĵoj. Traduka prozo el la angla 
lingvo: („Aloha Oe” de Jack London) 
Laŭreato: Scott Page (Usono). Laŭda 
mencio: Russ Williams (Pollando).

Halina Gorecka 
sezonoj@kanet.ru

Rondo UKn Pripensi
Dum la 25a Internacia Festivalo Tacuo 
Huĝimoto prezentis la Rondon UKn 
Pripensi. Celoj de la rondo estas in-
teralie: pensi pozitive pri tio, kiaj estu 
estontaj UK-oj kaj plani plivigligon de 
UK-oj, proponi al UEA realigeblajn 
ideojn pri UK kaj kunlabori por iliaj 
efektivigoj, pozitive aliĝi ankaŭ al aliaj 
internaciaj eventoj krom UK por sperti 
aparte esperantecajn plezurojn. Povas 
membriĝi en la Rondo UKn ĉiuj, kiuj 
aprobas la celojn de la Rondo kaj parto-
prenas en la aferoj aranĝataj de la Ron-
do. Kontaktadreso: 606-8266 Kubota 
31, Kioto, Japanio, +81/757233201, 
officejpea@yahoo.co.jp

laŭ informo de Tacuo Huĝimoto

Korespondado
Mi loĝas en Kubo. Mi estas 39-jara 
bibliotekistino kaj lernantino de Espe-
ranto. Mi deziras korespondadon kun 
personoj (bibliotekistoj, instruistoj, ...) 
en Germanio.
María de los Angeles González Valdés 

Calle 49 #203NE entre 2 y 4  
Cienfuegos. CP. 55100. Cuba 

marangeles69@yahoo.com

Pozitivaj kaj negativaj  
eventoj
„Kiujn Esperanto-eventojn en 2008 
vi taksas la plej pozitiva(j) kaj la plej 
negativa(j)?” En la januara kajero de La 
Ondo de Esperanto ĉi tiun tradician de-
mandon respondas naŭ aktivuloj: Rena-
to Corsetti, Probal Dasgupta, Vjaĉeslav 
Ivanov, Li Jianhua, Jakvo Schram, Gi-
orgio Silfer, Spomenka Štimec, Hum-
phrey Tonkin kaj Madeleine de Zilah. 
La respondoj, kiuj estas divers-aspekte 
interesaj, legeblas en la novaĵrubriko 
de La Ondo de Esperanto.

laŭ informo de 
http://esperanto.org/Ondo/index.html

